
Nan 24 out 2021, Gouvènè Kathy Hochul te prete sèman kòm 57yèm Gouvènè New 
York. Premye fanm ki te janm dirije Empire State la, li te kòmanse nan fè prese pou 
inogire yon nouvo epòk pou New York ak pote rezilta. Nan kòmansman gouvènman li a, 
New York t ap fè fas ak gwo defi: varyant Delta COVID-19 la t ap gaye, lekòl yo t ap 
travay sou plan pou fè timoun yo tounen lekòl, de siklòn t ap devaste kominote yo nan 
eta nou an, epi Nouyòkè yo t ap fè fas ak yon kriz konfyans nan gouvènman yo ak lidè 
eli yo.  
  
Gouvènè Hochul te kòmanse travay touswit.  
  
Li te kòmanse nan rekrite yon ekip fonksyonè piblik ki gen talan pou sèvi kòm konseye 
prensipal, te nonmen kabinè ki pi divèsifye nan istwa Eta New York. Soti nan chwazi 
Karen Persichilli Keogh ak Kathryn Garcia pou dirije Administrasyon an rive nan 
nonmen Doktè Mary Bassett pou dirije Depatman Sante a, yo te fè lwanj ekip lidèchip 
Hochul paske yo reflete "yon konsantrasyon sou konpetans nouvo administrasyon an".  
  
San reta, Gouvènè a te dirije yon apwòch solid, pwo-aktif pou atake COVID-19 la ki gen 
ladan ankouraje Nouyòkè yo vaksinen nan oryante byen rapid èd pandan pandemi an 
bay lokatè, mèt kay ak imigran ki te nan difikilte yo. An reyalite, New York te soti nan pi 
mal pou rive nan premye nan founi asistans lwaye bay Nouyòkè yo nan kad lidèchip 
Gouvènè Hochul la. Li te gide Nouyòkè yo atravè evènman meteyo ekstrèm yo, batay 
pou yon rekiperasyon solid ak akoutèm ki ekitab pandan l ap trase yon wout nan 
direksyon rezistans klimatik alontèm. Epi li te kòmanse travay inogirasyon yon nouvo 
epòk nan politik Albany avèk nouvo règleman transparans ak etik.  
  
Nan mwa ki te swiv yo, Gouvènè Hochul te kontinye delivre rezilta pou Nouyòkè yo. 
Nan Diskou sou Sitiyasyon Eta li a ak Bidjè Egzekitif li a, Gouvènè a te prezante yon 

vizyon odasye pou avni New York ki envesti nan swen sante, edikasyon, enfrastrikti, 
travay, lojman, prevansyon vyolans ak zam ak sekirite piblik. Nan travay nan tèt kole 
avèk kòlèg yo nan lejislati a, Gouvènè Hochul te adopte yon bidjè Eta ekilibre ki pote 
gwo viktwa pou Nouyòkè yo pandan li montre tou responsablite fiskal san parèy, ki 
mete Eta a sou wout pou li gen yon rekò 15 pousan nan depans operasyonèl nan rezèv 
yo.  
  
Gouvènè Hochul te mobilize pou li dirije New York nan moman kriz yo. Nan kad yon 
fiziyad sipremasis blan nan vil Buffalo, Gouvènè Hochul te travay avèk lejislati a pou 
adopte kèk nan nouvo lwa sou prevansyon vyolans ak zam ki pi solid nan peyi a. Li ap 
travay pou pwoteje Nouyòkè yo kont fiziyad an mas ak vyolans zam chak jou, ki gen 
ladan pran mezi enpòtan tankou ogmante laj pou achte zam semi-otomatik epi egzije 
mikwo-anboutisaj bal pou pi byen trape kriminèl yo.  
  
Lè sa te vin klè ke Tribinal Siprèm lan t ap ranvèse Roe v. Wade, Gouvènè Hochul te 
etabli yon fon aksè nan avòtman 35 milyon dola nan peyi a pou sipòte founisè yo nan 
New York. Epi lè Tribinal Siprèm lan te deside anile lwa sou pò zam kache ki te gen yon 
syèk nan New York, Gouvènè Hochul te òganize yon sesyon espesyal nan lejislati a 
pou adopte restriksyon bon sans sou sekirite zam epi kòmanse pwosesis pou ajoute 
yon Amannman sou Dwa Egal nan Konstitisyon Eta New York la.  
  
Gen anpil lòt travay ki pou fèt pou rann New York pi an sekirite, pi solid ak pi reyisi - epi 
Gouvènè Hochul apèn kòmanse. Kèk akonplisman nan premye ane li nan biwo enkli:  
  
SEKIRITE PIBLIK AK PREVANSYON VYOLANS AK ZAM  
  

• Te kreye Gwoup Travay Ant Plizyè Eta sou Zam Ilegal (Interstate Task 
Force on Illegal Guns) epi te fonde Inite sou Entèdiksyon Sikilasyon Zam 
Lapolis Eta New York (New York State Police Gun Trafficking Interdiction 
Unit).  

• Te reponn ak masak Buffalo a avèk 10 nouvo lwa pou konbat fiziyad an 
mas ak teworis lokal.  

• Te konvoke yon sesyon ekstraòdinè Asanble Lejislatif la pou adopte nouvo 
lejislasyon sou sekirite zam kache, apre desizyon Tribinal Siprèm la ki te 
efase lwa sou zam ki gen yon syèk yo  

• Chanjman sible yo ki adopte nan lwa sou liberasyon sou kosyon eta a pou 
konble vid pou residivis yo, pouswiv moun ki sèvi ak zam ilegal epi adrese 
krim rayisans yo.  

• Règ dekouvèt refòme yo pou ede asire yon sistèm jistis ki pi fonksyonèl 
pou tout moun.  

• Konfwonte vyolans ak zam avèk envestisman rekò nan pwogram 
entèvansyon vyolans kominotè ak kapasite lapolis pou diminye, anpeche 
ak rezoud krim ak zam.  



  

  
PWOTEJE DWA FONDAMANTAL YO  
  

• Te kreye yon fon nasyonal pou aksè nan avòtman 35 milyon dola pou 
sipòte founisè yo nan New York.  

• Te adopte pake lejislatif la pou pwoteje dwa fanm k ap chèche avòtman nan 
Eta New York.  

• Te kraze yon blokis lejislatif ki dire plizyè dizèn ane pou kòmanse pwosesis 
pou ajoute yon Amannman sou Dwa Egal nan Konstitisyon Eta a.  

• Ogmante finansman pou pwoteje kominote ki gen risk ak òganizasyon san 
bi likratif yo kont krim rayisans yo.  

• Te lanse pwogram kanabis pou adilt ki pi ekitab nan peyi a.  
• Te afime sipò New York pou moun trans-seksyèl, ki pa konfòme ak sèks, 

non binè epi entèseksyèl yo.  

  
EDIKASYON  
  

• Te kenbe timoun yo an sekirite nan salklas epi te evite aprantisaj adistans  

• Founi sipò san parèy pou lekòl New York yo epi regle pwosè istorik kanpay 
pou Ekite Fiskal la  

• Sipòte siksè elèv yo pandan y ap pouswiv edikasyon siperyè  
• Ankouraje ansèyman tankou yon pwofesyon epi kreye yon rezèv solid pou 

edikatè alavni  

  
EDE AVÈK KOU LAVI K AP OGMANTE  
  

• Te sispann 16 santim sou taks gaz la pou chak galon yon moun achte nan 
New York jiska fen ane a  

• Te akselere yon diminisyon enpo 1.2 milya dola pou klas mwayèn nan epi 
te bay yon kredi enpo pou pwopriyetè yo pou prèske 2.5 milyon Nouyòkè  

• Te distribiye plis pase 550 milyon dola pou ede konsomatè ki gen revni ba 
yo avèk chofaj nan kay ak lòt depans sèvis piblik  

• Te sekirize plis pase 500 milyon dola nan finansman sibvansyon federal la 
pou sipòte ti biznis yo  

  
KREYE LOJMAN ABÒDAB  
  



• Te lanse yon plan lojman global ki koute 25 milya dola pou kreye ak 
prezève 100,000 kay abòdab nan Eta New York  

• Te siyen lejislasyon istorik pou transfòme espas otèl ki pa itilize ase yo pou 
tounen lojman abòdab ak sipò  

• Te etabli premye modèl Fisidi sou Prezèvasyon Lojman Piblik nan Vil New 
York  

  

ENVESTI NAN TRANSPÒ AK ENFRASTRIKTI  

• Te devwale yon plan transfòmatè pou kreye yon sant transpò piblik klas 
mondyal nan Penn Station   

• Te lanse plan pou "Interborough Express" (Koneksyon ant minisipalite), 
yon nouvo gwo liy transpò ki konekte Brooklyn ak Queens  

• Te lanse inisyativ "Pave Our Potholes" (Bouche Twou Nou Yo) ki koute 1 
milya dola pou amelyore wout ak otowout yo nan Eta a  

• Revitalize ayewopò Vil New York yo nan finalize renovasyon LaGuardia epi 
kòmanse nouvo pwojè nan JFK.  

• Konekte kominote yo ke otowout yo nan Syracuse, Buffalo ak Rochester te 
divize yon fason ki enjis  

• Te lanse pwojè transfòmatè ranplasman Pon Livingston Avenue an nan 
Albany ak Rensselaer  

• Te kreye yon plan pou ogmante gwo vitès, wo debi ki aksesib tout kote nan 
New York  

• Fè avanse Pwojè Gateway la pou double kapasite pasaje yo ak kenbe wòl 
santral New York nan rejyon nòdès la  

• Te siyen lejislasyon ki elaji itilize rada Vil New York yo nan zòn lekòl la  

  
Sipò san parèy pou TRAVAYÈ ak ti biznis yo nan New York  
  

• Te ajoute plis pase 450,000 travay nan ekonomi Eta a  

• Te ranfòse mendèv Eta a avèk envestisman enpòtan nan edikasyon karyè, 
te renouvle angajman pou fòmasyon pwofesyonèl, ak nouvo biwo ki dedye 
pou devlopman mendèv  

• Te bay 250 milyon dola nan kredi taks pou depans ki gen rapò ak COVID-19 
pou ti biznis yo  

• Te elaji pwogram rekiperasyon apre COVID-19 pou ti biznis yo ki koute 800 
milyon dola  

• Te kreye yon nouvo pwogram 200 milyon dola pou ede ti biznis yo ki nan 
kòmansman  

• Te elaji kredi enpo 35 milyon dola pou retou restoran yo nan travay  
• Te retounen apeprè 3 milyon dola nan salè yo te vòlè travayè New York yo 

an kowòdinasyon ak Gwoup Travay kont Vòl Salè nan tout Eta a  



  
LIDÈ SOU KLIMA AK ENÈJI PWÒP  
  

• Te travay pou jwenn Lwa sou Obligasyon Anviwònmantal Dlo Pwòp, Lè 
Pwòp ak Travay Ekolojik 4.2 milya dola a nan bilten vòt  

• Te fè envèstisman nasyonal 500 milyon dola nan sistèm ewolyen bò lanmè, 
ki gen ladan ouvèti teren nan Pak Ewolyen South Fork nan Long Island  

• Te sipòte 1 milya dola nan envestisman esansyèl pou enfrastrikti dlo, ki 
gen ladan 150 milya dola pou Vil Mount Vernon  

• Ap dekabonize bilding yo atravè Eta New York, nan kreye yon estrateji nan 
sans pou gen yon avni ki gen nivo kabòn ki ba  

• Premye angajman nan nasyon an pou bis 100% zewo emisyon  

• Elimine baryè pou posede ak itilize veyikil elektrik  

  
RANFÒSE SISTÈM SWEN SANTE NOU AN  
  

• Te adaopte yon envestisman alontèm 20 milya dola nan sistèm swen 
timoun nan kad Bidjè Eta a  

• Pandan varyant Delta ak Omicron te enfekte Nouyòkè yo, li te pwoteje 
kapasite lopital yo pandan li te kenbe lekòl, biznis ak ekonomi nou an 
fonksyonèl  

• Te ankouraje Nouyòkè yo pou yo pran vaksen, te mennen nan pi gwo 
pousantaj vaksinasyon COVID pami tout gwo eta yo  

• Te deklare yon Ijans nan Ka Katastwòf pou Eta a an repons a epidemi 
varyòl senj lan pou plis vaksen pou gwoup ki gen risk yo  

  
YON NOUVO EPÒK POU NEW YORK  
  

• Te nonmen kabinè ki pi divèsifye nan istwa Eta New York  
• Ap konstwi relasyon pwodiktif avèk lidè eli lokal yo  
• Te elimine JCOPE ki pa te fonksyonèl la epi te ranplase li avèk yon nouvo 

ògàn ki pi transparan: Komisyon sou Etik ak Lòbi nan Gouvènman an; epi  
• Ap amelyore pwosesis FOIL (Lwa sou Libète Enfòmasyon) la pou akselere 

tan tretman yo ak ankouraje ajans yo pou yo afiche dokiman adisyonèl yo 
yon fason ki piblik  

• Te revize règleman Resous Imèn (RH) yo nan Chanm Egzekitif la pou 
pwoteje anplwaye yo kont abi ak asèlman  

  
  

  



 
Lòt nouvèl disponib sou sit www.governor.ny.gov 

